
“Késhtjella Pandora”, Policia gjen mbi
140 gézhoja - njé i arrestuar, dyshohet
se u pérdorén dy arme

9 Sinjali.com 13 Korrik 2026 10:05 f

Njé aheng dasme né fshatin Kukaj té Prishtinés ka pérfunduar me
ndérhyrjen e Policis€, pasi u raportuan té shténa me armé né lokalin
""Késhtjella Pandora”, raporton Sinjali.

Burimet e Sinjalit béjné té ditur se ngjarja ka ndodhur pas mesnate, rreth
orés 00:20, kur njésité policore kané reaguar pas raportimeve pér té
shténa gjaté ceremonisé sé dasmes.

Me té mbérritur né vendin e ngjarjes, policét kané gjetur gézhoja té
shumta brenda lokalit, ndérsa hetuesit dhe krim-teknikét kané zhvilluar
ekzaminimet e nevojshme.

Gjaté kontrollit éshté sekuestruar njé pistoleté me gaz, e cila dyshohet se
ishte pérdorur gjaté ahengut. Si i dyshuar éshté identifikuar Enis Thaq;i,
24 vjecar, i cili gjaté intervistimit ka pranuar se kishte shténé me armeé
“né shenjé gézimi”, pér martesén e shokut te tij.

Ne cilésiné e deshmitarit eéshté intervistuar edhe pérgjegjési i ahengut, A.
Bytyqi, 49 vjecar, i cili ka deklaruar se nuk kishte arritur ta shihte
personin gé kishte shténg, pér shkak té numrit té madh té mysafiréve
dhe angazhimit me organizimin e dasmeés. Sipas burimeve, né lokacion
nuk kishte kamera sigurie.

Burimet e Sinjalit béjné té ditur se né vendin e ngjarjes jané gjetur dhe
sekuestruar 90 fisheké me gaz, 92 gézhoja té armés me gaz, si dhe 54
gézhoja té tjera, pér té cilat dyshohet se jané shkrepur nga njé arme
tjetér, e cila nuk eéshté gjetur pavarésisht kontrollit t& personave dhe
hapésirés ku u zhvillua ahengu.

Me urdhér té Prokurorit té Shtetit, rasti €shté iniciuar pér veprat penale
"“Armémbaijtje pa leje” dhe “Pérdorim i armés”, ndérsa Enis Thagi éshté
ndaluar pér 48 oré.

Hetimet po vazhdojné pér té zbuluar nése gjaté dasmeés jané pérdorur
edhe armeé té tjera dhe pér identifikimin e personave té pérfshire.

Shénim: Personat e apostrofuar né kété artikull prezumohen té
pafajshém derisa fajésia e tyre té mos provohet me vendim té formeés
Sé preré nga gjykata.

